
Ω9.65.03D.01 [3]

////
Ntauthu BAIBAL KHUKH  laavpatna DAMHMEI khatni MEICKANG 4 khou rui 

////
DIHZAAT 3 hamhthei dih lwnlung khou gut the. Kaluan tei ningtowlou o “K-G-N”…

////
…KAGUAKCMEI, GUANGHDIC, NYMLOUMEI.

========================================

Ω9.65.03D.02 [4]
Dih lwn tei kathiak khat khou kalaic guang the… 

////
Kadic kapwm laa gut the...

////
Kadic tei nzanh the ...meickang tei bam key the. Katuanv key pukhou khou kaniu khang nrianhoumei dic khou tei lungc tow the. 

////
Zayloupouc JOSHUA theihmei tei, Israelmei rwanry khou kaniw khang kalaic daihmei ganv bam khwan e. 

////
Zaylounimei meic daihmei naipat dat mak khwan e. Zaatc guay khatni meic guay tei – kahu thangc saa kan kumc – kaniu mikzuat khatni kaniu lung khou nchumh the twna ningmei tei taanc bam khwan e.

========================================

Ω9.65.03D.03 [0]

Khou hei nang khang lat thanv nai e: Tabui pat kan e twna ning bo... ========================================

Ω9.65.03D.04 [0] 

[ZAATC ZANC GWAI TEI LIANVLOU LAKHO: SIMEON TA NKHAMHLIANG KHOU LOUNA]

..." Israelmei zaat pangc khou tei rui– meic kathuicna, kadic khou tei ntauthu bamkey the – meicgwai rui kaniw mikzuat khou nchumh the twmei taancpatmei ganv khou tei tabui patkan e twna ningbo?"  

========================================

Ω9.65.03D.05 [0]  

Khou tei rui KAGUAKCMEI pat the …mirui aniu khang dihzaat kathumh pangc khou reyliangmei ta ti ariulou the.

========================================

Ω9.65.03D.06 [0]

Kumna mikhou hei KAGUAKCMEI thuaph hei kabamv chana BIBLE KHUKH lungc khou kathuap tiding rianlou bammei rak khou nai the.
========================================

Ω9.65.03D.07 [0]

Miganv khou tei, tatkanmei --MOUSI lev JOSHUA ganv khou naimei thiak tei hamhna meicnunc rui dih zayloumei ngamvziw ta thayloumak khwan e.  K-G-N tuang duanc ta ningtow dai?  KAGUAKCMEI, GUANGHDIC, NYMLOUMEI…KAGUAKCMEI hei dihzaat kathumh lungc khou reymei the.

========================================

Ω9.65.03D.08 [1]

Kumna mi zuk khou tei, kaganv kaganv thei layna, Raguangc rui LATZANPOUCNUNC mpeyna 
tiguangna meicnunc tateic nzihna Ravguangc lat piumei khou zayguanglou khatni kaniw ta Mousi tuang Riakdyn they layna nzihmei lwnlung khou phungcguanglou bam khwan e.  Latzanpoucnunc geihmei tei rihmei daihmeinunc khwane.

////
LATZANPOUCNUNC ganv tei Israel kandic ravchap khou tangkhyn bammei ganv khwan e--- Abraham ramlwm khou rui bowkanmei ganv khwan e. Lwnlung tei gaybammei khou rui sikeymei khatni mi khou rui siranvmei khou twna khit-khit keybam khwan e.  Tiki kaganv tei siranv guangmei ganv khou, Ravgungc rui LATZANPOUC kathanc Israelmeinunc khang kawpatlou bambam khwan e. 

========================================

Ω9.65.03D.09 [1]

Meising chakmei thiak thei layna, kathaimei nunc chwn bai-baic e, KAGUAKCMEI zuk khou LATZANPOUCNUNC tei 13 lev 15 dou kak khou e. 

////
LATZANPOUCNUNC mpeyna pangc khou tei rui...zanh asaekc nang thaybam nuh e, Deborah khatni Barak kumhmei…Deborah tei ntumei khwan e… Gideon tumei ni nai e…kumna, kazanc tatmei Samson ni e.

========================================

 Ω9.65.03D.10 [0]

Tiki Israelmei Latzanpoucnunc mpeyna pangc khou tei rui, kadic tuang nkhamhliangmei khatni daicliangmei LATZANPOUC, "kasuswmei mansei," Samuel khwan e. MOUSI hamhna, Samuel hei Israelmei tuang hyloumei khatni hyloumakmei rian khou reyliangmei muczwng e. Kapanty khou rui muhzwngnunc ganv kahouh the. 

========================================

Ω9.65.03D.11 [1]

Mituang gaengzaengc tuang mile asaekc lungc khou…Ramah tuang namvnunc khou hamh e thei ntau ganv tuang Arabmei Nebi Samwil khou…Samuel puanclou e khatni lungclou e…mitei Jerusalem ta how nthan thiakvmei bamv dihba biak mile asaekc tatkey pukhou e. Katuanv khou rui zauckey pukhou, reynungc Bible kaidainunc tuang kaigeimei nunc tei howdiangcna how e. 

////
Jerusalem tuang dicpy biak khou tei, Israel tuang kabamv mpeyna khou zayloumei azuh rui Samuel ta ariu khang guang kariupui bamv swbam khwan e.  Kaniu rui Israelmei guangc khang thauh teylou khang hwai khuan e, kalamthu kaniw dic tei kadaeng khou naimei guangdicnunc kumcna bammei ta kahaw khwan the. 

========================================

 Ω9.65.03D.12 [2] 

“Aniw guangh kahaw the!” twna kaniw saa the.  Tiki Samuel ta kachuclouna, Ravguangc rui Kameinah hei kaniw guangc e twna saa the, kaniw guangh baihmei kage makge tumei tuang e. Tiki meicnunc tei pianmak khwan e. 

////
Kaniw rui huai bammei thei layna, Ravguangc rui Samuel khou dinc guang the, kachangcna, "Nangniw kahaw changh tha?". Ravguangc rui Samuel khou kumna saadat re, “Gay the, Guangh khang thauh teylou tit ho, kumpukhou kaniw tei rianramei thay puni the tumeithu tingkauh ngamv bangc khou hamhna kandih ngamv rui sinbinna lungc puni the.”

////
Heizaeng rui tingkwm 350 dou ravchap khou tangkhynna khatni latliamna… karaengmei paap taancna khatni nchumhmei akhatnamei Raguangc ta kalum nthaekmei ganv swna KAGUAKCMEI ganv tei luailou kanthe…

========================================

Ω9.65.03D.13 [1]
…Samuel rui kasu sw the – kamei hei daickanmei kaguangcmei ganv tuang mei, Israelmei ta huthang tatgutna kanei tanghmei meikang swkhang thuiloukanmeipu e…

////
… KAGUAKCMEI ganv khou rui katitna baicmaih the. Mi tatei ...“GUANGCDIC" kaw the.
========================================

Ω9.65.03D.14 [2]

Kaganv maengc hei ningtowlana…

///
latkaeng tihei nduigutna…Kaganv ta teic…

////
thaiynuh khang K…G…N…twlou kho, mihei rui Israelmei GUANGHDIC ganv khou phungctatlou pwni.
========================================

Ω9.65.03D.15 [4]

Nchamkeykanmei lungc khou Bible khukh khou naimei hei milangv the.  

////
DAMHMEI... 

////
ABRAHAM.. JOSEPH...MOUSI...JOSHUA...khatni
////
KAGUAKCMEI. Ntauthu mbuna tatgut pwni the 

////
GUANGHDIC lam khou...Samuel ruina kalaih guangmei tateic pumh swna alamlou e, Israel tuang rwanry khou Raguangc mei akhat swna mpeyna taanv taanclou kanmeipu e.  

========================================

Ω9.65.03D.16 [0]

Kaganv lwan tei ntau thu kwm 1000 BC gei khou bam the…Israelmei tuang rwanry khou tikgunc daicliangmei ganv khwan e.

========================================

Ω9.65.03D.17 [0]

Kumna GUANGHDIC tumei thuaph hei Bibal khukh rian khou tei nai the.

Karian guai tei paac handatdatna pac kaluaihlou o zauc kaluaihdatmei swna:  DAMHMEI, ABRAHAM, JOSEPH, MOUSI, JOSHUA, KAGUAKCMEI, GUANGHDIC, NYMLOUMEI, KARIMMEI and JISU.

=====================================

Ω9.65.03D [1]

Nang tuang dic hiak khou tei, ntau khang swna chaeng kasuihdat khang mak he --  kalamthu Israelmeihei NTAUTHU --- KARYAMMEI khou–  KADIC kaniw pupouc dic khou lungctow the!  Nzaeng zaengna kaniw rui theihmei duipui tuang dicba thangc rui Galilee Zeiclat tuang dicpy nganv khatni Mediterranean Duipui khou rui Jordan duiriang tuang neihpat biak ramv nganv ramvla the.

////
Miganv tei…Israel guangcdic KARIU BAMMEI ganv the, Mituang dic hei kandih kapwm tuang khiwkhingh khatni lunghriak khou ngamv naimei swguang puni.

========================================

Ω9.65.03D.19 [1]

GUANGHDIC hei Baibal khukh khou daicliangmei thuaph the kalamthu kalungc khou ramh mpeyna nai e. Mitei kalangv kalangv swna baicna zaucgut pwni the. 

////
Kaganv tei: kwm 1000 Khrista Kwm gei khou e.

========================================

Ω9.65.03D.20 [4]

GUANGHDIC ganv tei Samuel rui SAUL ta thauh teyloumei ganv khou tei rui kahouh the, kamei tei kariumei Israel tuang guangc kathumh pang khou reymei the: 

////
SAUL,  heitangv…

////
DAVID heitangv kanah mpouh…

////
SOLOMON the. 

Israelmei guangc kathumh tuang lwan tei heikumna ningtow nuh e:  

////
S-D-S...SAUL, DAVID khatni SOLOMON

========================================

Ω9.65.03D.21 [0]

Guanghbamvpaeng khou dungc rap khou rui, SAUL tei kalung katuakcmei mbu ku the. Khit khitna, katuang kheiliak khou nsuanmei mpeyna naitipui zaeng rui khatni dihmei ta zailou nsuan tikhou rui Ravguangc rui SAUL ta laganvlou kan the. Kumna, kaluaihdatna, muhzwng gandaihpu, Samuel ta, Saul ta lynnimei kariumei Israel tuang guangc thanhta thauh teylou khang kawdat khwan the…. Mikiu chabwan nggaanv David Bethlehemeipu ta e.

========================================

Ω9.65.03D.22 [1]

Samuel rui karamc kapwm tatna phu ruan the, nkhamh khou mi kaikhunc tumeithu:
////
…Jesse kaikhunc, Bethlehem daeng khou ariu the. Jesse nac mpouh chabwan alauc, DAVID ta, Samuel rui kalingna minac hei Israelmei guangc sw datnimei the twna thauh teylou the. 

Kaganv guang tikhou, Guangh DAVID, “Ravguangc lung laimazeymeipu”, rui SAUL phaan Israelmei guangcbamv lyn the.  
========================================

Ω9.65.03D.23 [1]

Daickanmei DAVID LATDYNG tei Kaipouc rui DAVID khou e tiloukanmei tei, Israelmei khang David nac mpouh guangh bamvpaeng khou dungh khang tilou tanhtan pwni twmei Katuang giugamakmei latryan e.
////
“DC” twmei latzy tei GUANGHDIC thuap lev zauc kariuna zauc o. Israel khou tingkwm 1,000 tangv guangnimei…. Messiah lam dinc kasuakclou rey the. Mihei Ravguangc khatni kameinunc kak khou Abraham khou rui kahouhna swloukanmei tingsaeng latdyng tuang kalangv akhat the.  Nangtuang latzy khou “DC” twna haplou tho.

========================================

Ω9.65.03D.24 [5]

Mikhou hei David tuang giugamakmei latdyng tuang latdwn naithe: 2 Samuel 7, kalangv 16.

Nathan, David kai muczwng khou, Ravguangc rui milatnunc hei saa guang the:  "Nang
////
kai khatni nang
 ////
guangcdic hei nganvmakna
////
tingsaengzaeng ahukhou naibam pwni; nang 

////
guangbampaeng tingsaengzaeng
////
naibampwni."

========================================

Ω9.65.03D.25 [0]


Kumhmei tangv khou…DAVID LATDYNG hei rui ABRAHAM LATDYNG tuang kathw swmei tateic tidaic thau e... KADIC, KATHW khatni SUAIHIAM thiak tuang kaneimei langv tei e.  Mituang DAVID Latdyng, kakhou swloumei latryan hei KATHW langv the.  David tuang Jerusalem tihei zauc tat dikho.

========================================

Ω9.65.03D.26 [1]

Asei nang rui Jerusalem ruc samcpat pukhou, dihba biak thangc rui Bethlehem kaidai ngangh pukhou heikumcna how pwni the.   

////
Mituang reynungc kaidai chung khou e kandih geihmei tuang ntau tau patna bammei khatni guangnimei ric tuang kahouhpuibamv kiu. Mihei kaguangcmei kaidai tuang reynunc ravkai luangcbut re. ========================================

Ω9.65.03D.27 [0]

Samc ana guang pukhou, Islammei thiak khou swloumei kachaekc kaiting tuang taubutkai how pwni. Mitei Moriah luangcbut khatni Zion luangcbut twnani kaw e, Mibamv rui Guangh David tuang reyliangmei Ravkai khatni katangv thangc kaneimei Ravkai  bamv e– Daihmei guangc Herod rui kasiamhloumei – miram khou tei aniw kaipouc rui meic kangdai khou taanv swlou khwan e.  Mbaibiak katinchuymei khou Olive Luangcbut khatni Gethsemane pikuan nai the.

========================================

Ω9.65.03D.28 [5]

Ravkai luangcbut kahaktei… Acres 47 e, khou tei kanganv maekmei dihpwm tuang agai-agipui bamv sw the…ntau-tau Moslemmei ngamvsimmei nunc baanc khou naibam e. Katung tachatmei taucbut kai tei rui tingkwm 1,400 sinbin bam the!  Ntauthu…

////
Ntauhkai hei makbam khuan ethei mihei… Tingkwm 3,000 huthangc, Moriah luangcbut ruc khou…mikhang suang tingkwm chingkhat huthangc tatdat rethei Abraham rui Isaac ta khaeng khang tatmei Moriah tei e. 

////
David ganv khou, mitei Araunah twmei pu tuang lautaybamv bam khwan e.  

////
David rui heipui lautaybamv tei Araunah khou rui liulana– heibamv maengc luihmei e– miruc khou tei kalummei bamv daihmei kasiamh thau the…kalamthu Mousi kaanc khou ruina…

////
…kaguangcmei kalumpuibamv, nthanmei kariaklatdanv khuk tei rylou khang rui, tazikramv khou pheykai puanv tanhmei bamv khou loubam khwan e.  David rui Poubauhmei ravkai tuang kanaa guay tei kaigaihmei khou louchuyloumei kahaw khwan e…

////
…mihei daichakmei Ravkai Moriah luangcbut ruc khou Poubauhmei khang kasiamhloumei kiu e.

========================================

Ω9.65.03D.29 [1]

Kumna David rui Ravkai thiak tei raengclou the, kasiamhthau nuh khang rui kadam-kanaa gwai kaidai khou siicgutlou.  Kumki, Ravguangc rui mitei kasiamh thau khang David ta nuhloumak khwan e kalamthu kabaanc khou rui zei keykan the.  

////
Mithei layna David nac mpouh Solomon rui Reymei Ravkai tei kasiamh thaukhang the twmei Ravguangc rui dwan tiguang kan the. 
========================================

Ω9.65.03D.30 [0]

Kaling swna, mi ravkai maeng tei aniw khang maek ge.  Tiki, mi hiakloumei maengc rui karam dai khatni karam howgai tei ravrana lyanlou e
========================================

Ω9.65.03D.31 [6]

Ravkai luangcbut tuang lam akhatdat rui reynungc dihsinpoucnunc khatni kaiswmeinunc hei ningting hakna raengclou e twmei how e. Mihei Jerusalem tuang kazanc tatkanmei Ravkai luangcbut, Olive luangcbut ruckhou rui neihpatbiak karihna zauckeymei ganv khou howmei lwn e.

////
Mibamv hei ABRAHAM rui ISAAC ta khaeng khang phungcku kanmei bamv tei e… Moriah hamh ethei Zion luangcbut tei the…

Thanvlou nuhmei kiu mihei e… 

////
Akumhna reynungc kaiswmeinunc rui mihei taanc ngam kan tucho?  Latdau phu puki Israel tuang ruanry khou mitwn hei gaymei lam ariu e. Akumhna heikumhmei kaidai tei kasiamh cho, twna thanv pukhou...

////
mairiang tuang baansin maek 

////
computerni maek,  

////
pothap sinih maek!

////
Ramh khat sinih maekge tiki meic ngamv khatni taanv ranvmeinah hei naibam khwan e!  Kaiphunc akumhna choubam kan cho?  Kaniu tuang maran khatni baansin ta chakhuang swlou khang nai e.  Ningting hak kane twmei kiu mihei rui lian e.

========================================

Ω9.65.03D.32 [6]

Mihei Zion luangcbut maeng swnuh e...Aseicdou Ravkai Luangbut twbammei tuang Baibal zanc
////
kamanv kungckanmei kaithiak hei kasiamh khang rui, reyliangmei khou chingh twan tei kazaengc swguanh khang the ...

////
Heitangv tei tauh khatni siv bunloumei raengc dai-daihmei ruckhou chaengdai kasiamh thau khang e.

////
Aseic hei mbaibiak khou zauc e thei raengh daihmei tuang kalangv akhat, Neihkey Raengc, gansaek rui Huaymei Raengc twna kawmei howpwni.

////
Mibiak thangc tei Guangh Solomon rui Poubauhmei khang reymei Ravkai kasiamh kan e. 

////
Mithiak tei tingkwm phaykhat tangv Kaneimei Ravkai, Jisu ganv khou kaluaihna kasiamh kan e. Tiki aseicdou, kumv 1,400 lungc khou….

////
Moslemmei tuang Tauhbut kai rui heipui bamv kahak tei swbinlou kan the…A.D. 685 khou rui kahouh kan e!

========================================

Ω9.65.03D.32a [1]

Mihei katung tachatmei Ravkai e, dihba thangc rui phauhmei Al Aqsa Mosque twmei Islam tatmeimeinunc tuang nthankanmei bamv akhat hei mpatlouna ngangh pukhou naithe.

////
Tauhbut kai lungc gutna kabangc biak zauckey ethei, “Tauhbut” Muhammad rui zipchung gan khou dunghmei bam nai e.  Kaipwm tei karin mpeyna rui kasiamhloumei phaydihpui phey phaykhat mbu rui bamc padiklou e, kaiting tei tauhtiangc mpeyna rui tunglouna kasiamhlou e.

========================================

Ω9.65.03D.33 [1]

Chaengdai bangc rap khou tei Neihkey raengc aseicdouni nai e. Mibam khou hei Jerusalem tuang reynungc ganv gwai tuang tauc nai e.  

////
Jihudimei khang thu, heikumhmei meickang kalum kaduaimei bamv hei , kandih khou thukliangmei ravchap khatni ruanvry  naimei bamv akhatnamei swthe.  Raengh ruc khou chaengdai naimei khou tei, ntau thu cedarbang thau e, kaneimei Ravkai daihmei tei midaeng khou dingbam the, khou tei Jisu rui meic kangdai khou gaychamv dinctatbam khwan e.
========================================

Ω9.65.03D.34 [6]

Kuma ntauthu…Jerusalem lam howmei pum, Jihudimei lev Arabmei tuang lat-lu chumei pum…Charinmei thuk naimei Rakai luangcbut ta ningtow lou o…heigwai tuang kalaa swmei bamv e…

////
Guangh David rui Reymei Ravkai kasiamh e, Kaneimei Ravkai tei Jihudimeinunc khang Zerubbabel rui kasiamhthaulou kan e khatni Guangh daihmei Herod rui tidaicpatlou kan e. Kariamvmei khou aseicdou hei, Moslemmei tuang ntauh kaingumv khatni Al Aqsa tuang Mosque mibamv khou dingbam e.  Heituang dic launa hei… 

////
Israelmei tuang BUMAENGH khatni kachap tuang rungloupui bamv e…

////
Katuang RAVGUANGC LAM khatni kariak tuang kaikwntauc…

////
Jihudimei tuang DIC RIAK khang kachung liangmei bamv…

////
RAMBAMV swna Abraham zikzui tuang kachung swmei bamv…khatni
////
lwmmei gwai khang, Nkhamhmei ganv lam thaynuh khang soc thing …mirui Baibal khou hyloumei GUANGNIMEI lam kathaimei the.

========================================

Ω9.65.03D.35 [0]

Ntauthu zuh-zuna Jerusalem tuang howgaymei ta kapwm suna khatni patkanmei thouduak gwaita thuancna zaucbam nuh the.  Ravkai luangcbut ti hei aseic nganv Kandic pwm tuang rungloupui bamv swbam e kalamthu Sarah khatni Hagar nacnunc kak khou thaurey khou rui peihna nthukmei ricdai tatkey bampui zaeng rui e.
========================================

Ω9.65.03D.36 [6]

Ntauthu Khrista tingkwm 1000 (BC) ganv khou kandih rui thaybammei Israel guangbampaengc khou tat hancdat kho. Kabiswmei palupmeinunc…
////
S-D-S...SAUL…thauh teylou reykanmei guangc, khatni zawpaw hak kanmakmei akhat the. 
////
Saul tei ring-ringna bamkhou, guangh khyn khang Samuel rui Chabuan David ta thauh teylouna, kathei guanghbamv nzuanv kukan e. DAVID ta ni kanac mpouh mpeyna pangc khou rui gankhat rui kaphan lyn the, 
////
SOLOMON, tei Bathsheba rui puanc e.  SOLOMON rui guangh tumei lungc khou, 

////
Solomon tuang daickanmei Ravkai kasiamh thau kan e, khatni kariumei Israel guangcdic tei ngamv naimei akhat swna chingkhiuhna kandih kapwm rui thayloumei guangdic sw kan e. SOLOMON tei kandih kapwm khou kaningting khatni katuang kauhkanmei kaiswmei raengc kaguai zaeng rui kazanc tat khwan e. 
////
Kakhou ningting daicna nai tipui zaeng rui…katuang guangdic ta nganv nzamakna taanv raengc thaubam khuan e. Tiki rianramei khou keyloumei ganv naikhuan e… 
////
sianvdui gaatguangmei ganv khou tei: thow rui miguai khang dinglouni? Guanghdicmei rui swpuni…nchumh e…kumguang tuang the…dihkhav geicna kakhalana hamh ethei tanv ranvna titaanv lana.
========================================

Ω9.65.03D.37 [4]

Solomon rui taancpatloumei hei 
////
kaidai kasiamhthaumei mei dwan e, kumtipui zaeng rui gaengzaengc khou bammei guangcnunc rui mamavbam khwan e. 

////
Kaningting mpeyna naibamsinih, SOLOMON tei kataanv guai manv tikhang rui dihkhav geicsihna kakha tipui zaeng rui
////
khatni kandihmei tuang lanv sin ngam tipui zaeng rui nkhamh khou meicnunc rui dihsinmei ta nuhmak thau khuan e, 

////
Miguai ruc khou haplou datna: kamei kahak ravmaengc kalumthau kan e!

========================================

Ω9.65.03D.38 [4]

Tabuizaeng pat tuang? Solomon rui kandih baihmei azuh lev duang swkhou tei, kanow khang mi kandicnunc khou tei rui laguang khwan e, Mi now nunc tei rui Jerusalem khou ravmaengc kalummei chapriak phungc gutlou the,
////
Ntau naibammei Ravkai Chingcbut khou tei…SOLOMON rui Israel Raguangc tuang reymei Ravkai tei kasiamh tanglou khou tei… kamei gutna kalum kan e- mitangv tei kata howmei hei
////
…Kidron nzaengc khou naimei Olive Chyngbut ruc khou kamei rui kasiamh thanhloumei ravkai khou tei e…
////
kamei tei kandih baih thangc rui kanow nunc rui phungc guangmei ravmaengc tei kalumbammei how e. 

////
Kaluaihna…ravmaengc kalummei hei reynungc Israelmei tuang panty khou tingmik tingmik khou gutdat kan the, mirui kadic khou guangnimei rianra daihmei ta lianvhulou tuang e. 
========================================

Ω9.65.03D.39 [3]

Guangh SOLOMON theihmei tangv, Jerusalem khou tanhmei zayloumei maekbam khwan e.
////
Kaniw kak khou rih sw meitangv…kadic tei BAK pat kan the. 
////
Dingvmakna, Saul, David khatni Solomon tuang kariumei Israel guangcdic tei siat padakpatna…guanghdic kanei DIHPY khatni DIHBA khang nzanh kan the…kalamthu guanghdic kaneimei tei paap taanc mbu thaumei lev Ravguangc khou rui ducpatmei zaeng rui e.
////
Zaat RUH kariulana Dihpy Guangcdic, Israel twna ,  kasiamh the, kumlana liamhloumei zaat kanei  (BENJAMIN khatni JUDAH) kariuna Dihba guangcdic, JUDAH twna patkan the. Dihpy Guangcdic tei daicranv khwan e, kumna ISRAEL twmei zanc tei timaanmakna kaw the.

========================================

Ω9.65.03D.40 [1]

Kadic tei bakmei thei layna Dihpy Guangcdic tuang kaidai tei dihpy biak thangc naimei ramv— aseic nganv— Samaria twna kawbammei bamv khou kalaic ngangh the…
////
… kumetiki Dihba Guangcdic tuang zaat kanei Judah le Benjamin hei thu katuang kaidai tei Jerusalem khou kalaihmakna bambam the. Heizaeng rui… ntauthu…GUANGHDIC ganv tei tatkeyna bam e tiki kadic tei thu guanghdic kanei swna bakpat zut kanthe, ISRAEL TWNA DIHPY KHOU khatni JUDAH TWNA DIHBA KHOU the. 

Kaguangcmei ganv khou zaatc kak khou duangswna maniatlou kanmei tei siimei paap swna, ravmaengc kalummei khatni Ravguangc khou rui ductatmei swna naibam khwan e kumlana riakdanv tei guanghdic kaneimei khou daicthaubam khuan e, kadai swna dihpy Israel khou dinc kadai chuy bam khuan e. 

Ntauthu, Israel tei bakmakmei HU KHOU baic taph-tapmei kandic swna bam khwan e tumei nthanna how e, -- KATHIAK KARIAK KHATNI KANDIH THIAK TEI – bakmei TANGV lev tupukhou.  Mihei rui Kaguangcmei Latdyn khou guangh Solomon tangv akumh kan cho tumei ta thaygay khang kathiak saloumei tuang e! 

========================================

Ω9.65.03D.41 [0]

Kadic tei tingkwm phay-phay tangv sinih kalangv patbam khou tei, Baibal khou muhzwng dai-daihmei rui kandih kaneimei tuang kheiliak lam khou khwan kauc ndauhlou bam khwan e.
========================================

Ω9.65.03D.42 [0]
  [MUHZWNGNUNC ZANC – JONAH TEI NKHAMHLIANGNA HOW E]

Hyloumei khatni kathiak baihmei azuh khou, muhzwngnunc rui MOUSI khou tiloumei kariak latdanv khou ngalanc guang dat khang kaluai-luaihna meicnunc ta kabai e. Heina hamhna, kaniw rui tancna guangnimei Messia lam khou hy ni hy, dinc ni dinclou e.
========================================

Ω9.65.03D.43 [1]
Kume tiki, Kandihmei zangsii bammei chung khou, Ravguangc rui muhzwng Jeremiah khou kachuc guang khwan e. 

////
LT twmei latzy maengc hei rui LATDYNG THANH tumei tuang e -- Jeremiah 31:31-33—mikhou hei Ravguangc rui giugamakna kameinunc khang khatni kandihmei guay khang guangnimei kathancmei chamraeng kauc ndauhlou e. ========================================

Ω9.65.03D.44 [3]

Mihei latlumei muhzwng, Jeremiah khou rui guangmei charynmei latryan latnunc e: Ringhpouc rui sa e, "Ai rui 
////
… Israelmei khatni Judamei lev akak khou…

////
…latdyng kathanc swdat nimei ganv guang puthe."

////
Mikhou ruina, aniw rui latowmei thu Messia guangnimei nrianhlou the—Israelmei lev Judameita khatni kandihmei kapwmna ta—paap bangc swmei khou rui-- gulou nimeipu kiu e. Kaniwta damcloumei lwnling khou tei ti guanlihlou datna, damcloumeipu lev nthuihmei dam tilaaloudat nimei pukiu kamei e. 

========================================

Ω9.65.03D.45 [3]

Ntau thu aniw how nthan the…

…Abrabam khou swloumei latryan tuang kapwm swmei tihei how the...Kadic, Kathu, khatni Suaihiam latnunc, mitihei kabangc khou naimei latnunc rui lianv e.
////
Nrianhloumei DIC hamh ethei Latdyng…, 

////
DAVID latdyng, kumna, ntau rui, 

////
Kathancmei Latdyng the. 

Heizaeng rui, Jeremia tuang kauc ndauhloumei hei katwntucna ABRAHAM LATDYNG tuang SUAIHIAM dam tei e. 
========================================

Ω9.65.03D.46 [2]

 Guanghdic kaneimei khou tei, 

 //// Guangh 20 rui Dihpy Guangcdic khou guanghtulou e khatni guangh 20 rui Dihba khouni guanghtulou e…DIHPY thangc JEROBOAM khou rui kahouh the…20-J twna ningtow kho…. Kumna DIHBA thangc rui REHOBOAM the…20-R. Hei kumcna ni ningtow nuh e: Dihba ruc khou Dihpy; R hukhou J twna. 

////
DIHPY GUANGHDIC ISRAEL tei, guanghdic kanei kak khou tei zauc ethei kheihsii mbu, latliam mbu, ravmaengc kalum ranv mbu bam khwan e. GUANGH GAYMEI DIHPY GUANGHDIC KHOU KHATSINIH MAEKBAM khwan e.  Tiki, Dihba thangc tei, raubam sinih, guangh gaymei kasaekc naibam khwan e.
=======================================

Ω9.65.03D.47 [0]

DIHPY GUANGHDIC Israel tei tingkwm 200 dou nailou e. Mitangv tei dihpy-neihpat biak thangc rui Ravguangc rui katuang latzan swna pingmei lwn naimei ASSYRIAMEINUNC ta sinswna…
========================================

Ω9.65.03D.48 [1]

…DIHPY GUANGHDIC ta laa ganh khang phiak key khwan e. 

Meicnunc tei zinphak tat the – Assyriamei khatni zaat baihmei tuang chapriak rui ntimh kan the. Hei tihei Jihudimeinunc tuang Daihmei Zinphaktatmei twna thay guang e.


////
Katingkwm tei 722 BC khou e. Aniw rui kathai guangmei guaina khou, Tingkwm kanei lingna hei ningtowmei rui gaeng e. DIHPY GUANGHDIC ta laakanmei Khrista kwm 722 BC hei akhat the. DIHPY GUANGHDIC tei akhatna swna lungc guang e twmei khatsinih chudatmak kan the.  Tatguangkanmei zuknunc khou kaniw tei mit-mitna kandih kapwm khou zinphaktatkan the.
========================================

Ω9.65.03D.49 [2]

Tiki…DIHBA GUANGHDIC JUDA thu kathiak baihmei latzan latdanv latow kan e. 
////
Migan khou tei, Babylonmei rui Assyriamei ta rih ngamlouthe. Heitangv tei …               

////
Babylonmei guangc Nebuchadnezzar tei kalung Juda, liamhloumei Dihba guangcdic biak karih guang khwan e. 

========================================

Ω9.65.03D.50 [0]

JUDA KHOU…guangh gaymei asaekc naimei bangc khou …mi guangcdic tei tingkwm 150 dou mbuna nailou khwan e – kadic bakmei tangv kaguaina kariuna tingkwm 350 nailou khwan e twna ni sanuh the. 

========================================

Ω9.65.03D.51 [2]

Mitangv rui 586 BC tuang siikanmei ric khou tei Juda tei karana rui 
////
Nebuchadnezzar rui guangh swmei BABYLONMEI adou the.  Jerusalem kapwmna – SOLOMON tuang daihmei Ravkai tei kazauhna – Babylonmei rui swkamut kamailou the.  Mihei rui kaneimei khatni kathuknaimei tingkwm tei the…586 B.C.

////
DIHBA GUANGCDIC JUDAH ta nymzaytatmei tei Babylon tuang nymzaytatmei twna thay e, kangloutatmei twna ni kaw e. ========================================

Ω9.65.03D.52 [0]

…duckanmei kaidai thangc khatni Juda tuang kazanc naikanmei muhzwng Daniel khatni Ezekiel rui guangnimei hymdaihmei messia lam khou, kanei tuang rigwnmei chamv dincloumei khatni hyloumei bam khoutei phungctat the. Kalakar akhat swna zauc ethei, nang rui Babylon tuang mahauc mbap ngam puni…katuang daickanmei kaguangcmei kandic tuang kaidai tateic. 
========================================

Ω9.65.03D.53 [0]

So the ROYALTY period and its folder in THE BIBLE FILE come to an end.


As Israel and Judah face the judgment of dispersion for the one and temporary exile for the other, history moves us from ROYALTY ...

========================================

Ω9.65.03D.54 [1]

...Baibal Meikang khou nkhamhliangmei tei NYMLOUMEI the. 

////
Ningtow dai aniw tuang bansin K-G-N ta teic…

========================================

Ω9.65.03D.55 [0]

….aniw ntauthu tachatmei Baibal thuap khou tangc the, “NYMLOUMEI” twna kaw the. ========================================

Ω9.65.03D.56 [0]

Kaganv tatmei tei... tingkwm 500 mbu Guloumeipu ganv daeng tatgut ana the...500 BC geikhou e.

========================================

Ω9.65.03D.57 [8]

GUANGCHDIC lam ntauthu chak kariulou ethei …

Ningtow kho, DIH khatni DIHBA kanei hei rui punkanmei nthukmei lam baic baihmei tei. Makumh kaluaih kho
////
DIHPY guangcdic, Israel ta Assyriamei rui rihkey kan e,

////
nymzaytatna , kaganv tatmei they layna,

////
baihmei kandic chapriak khou gut kan the. 

Tiki JUDA, DIHBA GUANGHDIC khatni kaguanghdicmei nunc ta ngamloumei thu…

////
Nebuchadnezzar bangc khou Babylonmei rui e …

////
kaniw ta KAGANV KASAEKCNA khang Babylon khou nymzaytat kan e. Tiki Juda hei thu chung dingna KADIC tuang ruanry khou nthukmei dam la katuanv key bam khang damclou khwan the.  

////
JUDA TA DAEKLOU THE kumna kaganv guang pukhou kadic thangc ngalanc dat the. 

////`
Tabuizaeng cho? 

////
Kalamthu tingsaengcna nkhwan guangmei Messia…kahuthangc rui dinc kasuakcloumei…Latdyng Guangc khou muhzwngnunc rui heikumpuni twloumei tei JUDA kaikhuangvmei zeiriang khou rui guang puni tina e. 

========================================

Ω9.65.03D.58 [0]

Heikhou hei Baibal Khukh rian khou tei NYMLOUMEI tumei thuap nai the, Kaganv khou tei Judameinunc panty khou nthukmei lam padeih haplou khang chamdaanv the. 
========================================

Ω9.65.03D.  [0]

Babylon – heituang daickanmei Euphrates Duithuak daeng khou naimei daicthaukanmei neihpatbiak tuang kaidai tei – JUDAMEI ta tingkwm 70 nymloumei bamv the, heikhou lyanloumei hei maengh hiakmeinunc makumc khou kumbam khuang e twna hiakloumei kaidai maengc e.  Kazanc tatkanmei Thaengckeymei Pikuan—nzatbiak khou howmei hei—Reynunc dic tuang charynmei chanei pangc khou kazauh the. ========================================

Ω9.65.03D.60 [0]

Ningtow o, Babylon hei – nangtuang dic hiak khou Persia Dickak khou rui duipy thuic duc ngangh pukhou nai e – Neihpat kachung zaeng khou ntau tau katuakc bammei Persia Dickak daeng peyna ana the. ========================================

Ω9.65.03D.61 [3]

Tingkwm 70 Jihudimei ta nymzaytatmei tangv, Babylon tuang dihsinpoucnunc rui DIHBA GUANGCDIC JUDAMEI ta nymloumei khou rui Jerusalem ngalanvdat khang nuhlou the, khatni kaniw tuang kaidai, kaniw tuang Ravkai kasiamh thaudat khang nuhlou the. 

//// 
Babylon nymzaytatmei ganv khou tei e JUDAMEINUNC ta Jihudimei twna kaw thau kanmei hei—kaniw tuang zaat JUDA tumei zanc khou tei rui laapatna kawkan tuang e. 

////
Kandih kapwm khou Jihudimei rui Synagog tuang riak kahouh kanmei hei ni Babylon khou Judahmeinunc ta nymzaytatmei ganv khou tei rui e.

////
Kadic khou ngalancdat mei chaengluanv tei 3 patna tatkan e. Phaychaeng swna rianra hakna Babylon khou rui kadic nganv tat the.

========================================

Ω9.65.03D.62 [0]

Ngalanv guangdatmei Jihudimeinunc tei Kathau gaymei Ramvkuanmei biak thuic ngangh the, Euphrates duithuak biak bamnuh e...khou tei rui dihba biak karih keyna Israel Kandic gut the. Mi chaengluanv tei tat rapni tina e.  Kumhmakgethei ngalanc guangmeinunc tei neihkeybiak Babylon khatni Jerusalem kak khou naimei tazikramv tuang kathak simei tei khaengv ngam mak puni tina e. 
========================================

Ω9.65.03D.63 [0]

Ngalanhmei tuang KALUANV KATHUMH tei tingkwm 100 mbu dou gut khuan e.  Miganv khou tei meising 50,000 mbu rui ngalanc guangdat kan e. 

========================================

Ω9.65.03D.64 [1]

Jihudimei 50,000 rui Babylon mpatlouna nrianhloumei kandic ngalancdat kan e tiki …

////
…Jihudimei mpeyna Babylon khou languanh chuylana, charai kai naina bammei naibam khwan e. Miniu tei rui kadic ngalancdatmei Jihudimeinunc khang siandui khatni kadic kasiamh thaudat nimei dwan ta lanvdui rui nkhav daicna nkhavlou khwan e. 
========================================

Ω9.65.03D.65 [4]

Babylon khou rui Israel hancguangdatmei kungc kanmei chaengluanv khou tei kazanc tatmei kathumh kandih zaylou khang pat khwan e. 
////
Zanh nunc tei ningtow gay khang mi latkaeng hei kathai kho Z-E-N...Mimei daihmei kathumh tihei dihkhyn-amuhnunc twna kawmei ganv ni naikhwan e, kaniw tei  

//// ZERUBBABEL... 

//// EZRA...  khatni
//// NEHEMIA e.

========================================

Ω9.65.03D.66 [3]

ZERUBBABEL ta ningtowbammei hei kamei rui nthukna Ravkai kasiamhthaudatmei khou kabiswna nthiamv khwan sinih taanthau kahouhloumei zaeng rui e…

////
EZRA...amuh daihmei kamei hei Jerusalem thangc tat lana Ringhpouc tuang riakdyn tei ngalanc guangdatmeinunc khou dinclou khwan e...

////
kumna NEHEMIAH rui, Latdyng Guangc tuang kazanc tatmei zayloumei khatni ngamv naimei akhat swna, kaidai raengc khatni chaengkat kasiamh thaudat khang ngalanc kan e. kaganv duinamei lungc khou charyn sihna, kameinunc ta nduanghna Jerusalem tuang rihgaek raengc azuh duancthaulou kan e. 
////
Mi meidaihmei kathumh…Z-E-N….Zerubbabel, Ezra khatni Nehemia…dihkhyn kathumh…tei Judah khou ngalanhmei ganv khou kasw swlou the…kaniw rui nymzaytatmei kandic hanc guangdatmei tateic lungh gutna daicthaumei biak thangc zaylou the.
========================================

Ω9.65.03D.67 [0]

Baibal lam phugutmei nunc tuang kathaipatmei hei, Jerusalem laa khou phupatloubammei bamv hei kalingna Nehemia khatni katuang taanvmei nunc rui duancthaulou datmei raengc kiu changh the twmei hei the.

========================================

Ω9.65.03D.68 [3]

Kaguangcmei Latdyng luai pukhou…

////
Dihpy Guanghdic…ISRAEL…ntauthu zinphaktatmei lev 

////
Dihba Guanghdic…JUDAH…kadih ngalanc guangdatmei rui…

Baibal Khukh khou NYMLOUMEI tumei langv hei luailou the. 

Kumna Kaguangcmei Latdyng kapwm khou hei…Thaureymei khou rui Malacai nganv khou hei…

////
Messia nrianhlou e KAGANV TEI TANGC PUKHOU!

========================================

Ω9.65.03D.69 [1]

BAIBAL KHUK khou KATHUAP nai rian keymei khou tachatmei thuap NYMLOUMEI khou rui Latdyng Guangc hei luailou puni the…kumlana daihmei dihzaat 3 tuang luaikeymei ni e…KAGUAKCMEI …GUANGHDIC …NYMLOUMEI …
//// 
…kumna lianvloumei lungc khou tei aniw khang LATDYNG GUANGC TUANG LADYNG LATRYAN PADEIH teini tilianvlou the… ABRAHAM TUANG…KADIC tuang…DAVID tuang… khatni LATDYNG THANH. Ntauthu KARIMMEI tumei khou tatgut lakho…

========================================

Ω9.65.03D.70 [0]
MIWMEI LIPH
=======================

3D LUAILOU THE
